
APUKARIPSIS
Jesukristu Juankan paant

iniaktusma

Jesukristu paant awajsamu

1 Ju darman Jesukristun Yus ujakmiayi. Warik
tUrunattanuna ni shuarin ujakarat tusa ujakmiayi.
Tuma asamtai Jesukristu ni suntarin akupak ashi
winia paant awajtursamai. Wisha Juankaitjai.
2 Yus timia nunasha tura Jesukristu ujatkamia
nunasha tura wi iismaj nunasha ti paant aya
nekasa nuna tajai. Penké waitratsjai.

3 Ja papin dujea nu shuarsha tura nunisan juna

dntana nusha nekas enentdimtuiniakka shiir artatui.
Ukunam atatna nuna ujaawai tura jeatemayi.

Juan siati péprunam Yus-shuar {runun juna
dateawai

4 Wi, Juan, Asia nunkanam siati (7) péprunam
Yus-shuar irunun ju papin dateajai. Yus anenma asa
imiatkinchanum shiir pujustinian yainmakarti.
Nu Yus tuke yaunchu pujuyayi. Nunisan yamaisha
pujawai. Tura nuke winittiawai. Akupin puju-
tainium Yusa Wakani siati naka pujurainia nusha
shiir yainmakarti. 3> Nunisan Jesukristu shiir yain-
makarti. Nii tana nu imid nekasaiti. Niisha
emka jakamunmaya yamaram iwiaakmajai nan-
takniuiti. Tura ju nunkanmaya akupniu Uun-
trinti. In anenma asa ni numpejai ii tunaarin niji-
atramkaitji. 6 TUrutma akupin awajtamsaitji. Tura
ni Apari Yusnan pujursarat tusa anaitiamkaitji.

Nii ti kakaram asa tuke shiir awajnasti. Nunisan
ati.

7 Wats, Kristuka yuranmijiai winittiawai.
Tura Jjiuarmia nusha tura ashi shuarsha nuna
wainkiartatui. Tarawar ashi sapijmiainiak
Uutiartatui. Maa, nekas nunis atatui.

8 Kristuka “ydmankamtaiknumia amuamunmasha
ashi nérenniuitjai, tawai. Wisha A rétranmaya Y
rétranam ashi retra dintsaitjai” tawai ti kakaram
Uunt Kristu. Tuke yaunchu pujuyayi. Nunisan ya-
maisha pujawai. Tura nuke ataksha winittiawai.

Kristu ti shiir wincha ajasun Juan wainkiamia-
nia nu

9 Wi Juan atumjai métek waitia asan atumi
yachintjai. Nunisan nayaimpiniam, Yus akupeana
nui, métek jeattaji. Tura katsuntrar ndakastinian
Jesukristu mai métek suramji. Yus-Chichamnasha
tura Jesukristu timiancha étsereakun nayaantsa
ajapén atentramunam Patmus nunkanam
sepunam apujsamua nunisan pujumjai. 10 Tumai
tumin tsawantal Yusa Wakani pujurtakui winia
Ukuruini kakantar untsumman antukmajai.
Kachu umpuamua nunis ti kakarmauyayi.

1 Tura turutmiai “Wiitjai. Ydmankamtaiknumia
amuamunam ashi nérenniuitjai. Wisha A rétranmaya
Y rétranam ashi retra dintsaitjai, timiai. Tuma asam-
tai wainmena ju, papinium daram Asia nunkanam
siatl péprunam Yus-shuar irunna nui akuptukarta.
Ju peprunam akupkarta: Ipisiusha, Ismirnasha,
Pirkamusha, Tiatirasha, Sartissha, Piratirpiasha, tura
Rautiséasha.” Tu turutmiai.

12 Tarutkui yaki tdruta tusan apajasan iikman
siati shirikip ikiutain kurijiai najanamun wainki-
amjai. 13 Tura nui ajapén Aents Ajasua nuninan
wajan wdinkiamjai. Tura pushirisha nawea timiai
nuntuaru entsaruyi. Emenmamkesha kuriniak
netsepnum emenmamauyi. 14 Tura ni muuke
intiashisha murikiu uré nijiamua nunisan tura
micha nunisan ti puju chiarauyi. Tura ni jiisha
jiya nuniskeyi. 15 Ni nawesha ti wincha asa
jiru yankutaku jiamua &inis néwar ajarmiayi. Ni
chichamesha ti kakaram asa uunt entsa téter aja
dintsauyi. 16 Ni untsuurini siati yaan takakuyi.
Tura ni weneniasha punia dainis tsakatskat mai
ere awajsamu jlinmiai. Ni yapisha etsa ti etsantuk
lischamnia nunisauyi.

17 Nuna wadinkian jaka dintsanak naween

iniaarmajai. Turasha ni untsuuri uwejen
awaantrus turutmiayi, “Ashamkaip. Wiitjai.
Yamankamtaiknumia amuamunmasha tuke

pujuwitjai, timiai. 18 Wikia tuke iwiaakuitjai.
Jakamiajai tura nantakin jdkashtinian tuke
iwiaaku pujajai. Jakatniuncha tura jaka pujuinia
nuna yawirin takakkun nérenniuitjai, timiai.
19 Tuma asamtai wdinkiamna jusha, yamai
wainmena nusha, tura ukunam atatna nusha
aartd, timiai. 20 Wainmena nu junisaiti. Siati
shirikip-ikiutai kurik wainkiam nu, siati péprunam
Yus-shuar irunun nakumeawai.  Tura winia
untsuuruini siati yaa wainkiam nu, siati
péprunmaya Yus-shuaran wainniun nakumenawai,
turutmiai.
2

Ipisiunam chicham datramu

1 Nuya turutmiai ‘Ipisiunmaya Yus-shuaran
Wainin ju datratd: Siati yaan untsuurnum takakna
nu tura nunisan siati shirikip-ikiutai kurinman
ajapén atenta wekda nu, tawai: 2 “Ashi ame tiram
nuna nékajai. Ti kakaram takaakum katsuntea-
muncha nékajai. Yajauch shuar nawamtsuk awe-
maitrume. Shuar “Yus akatramuitjai” antar tu-

inia nu nekaamarme. Waitrinia nusha nékaitme,
3 Ti waitiayatmek katsuntram yawetsuk Winia ti

takartusuitme. 4 TUrin dminin juna titiatjame. Yus
aneakum ydmankamtaik ti penker wekainiuyam

Nunisam tdratsme. > Tuma asam ikiuknium nu
enentdimpram yaunchu turiniuyam nunismek atak-

sha tarata. Turachakminkia ame shiripkirmin wari
jurustatjame. © Tura ju pénker turiniaitme. Niki-
uras shuar nakitniuitrume. Nu shuar “ayash
wakeramu pdchitsuk tiramniaiti” tuiniakui Wisha
nunisnak nakitiajai. 7 Kuishtinia nu shuar Yusa
Wakani ashi Yus-shuaran timian antukti: Nu-
petmakunka tuke iwiaaku pujutai numi neren
yUatniun tsankatkattajai. Nu numi Yus pujana nui
wajaawai.” Tu dartd’ turutmiai.

Ismirnanam chicham datramu

8 Nuyd turutmiai ‘Ismirnanmaya Yus-shuaran
Wainin ju datratd: Yamankamtaiknumia amuamunam
tuke pujuwa nu tura nunisan jaka nantakmia nu,
tawai: 9 “Ashi ame tiiram nuna nékajai. Ti wditiam
nunasha tura Kuitrinchaitmena nunasha nékajai.
Antsu Yusainkia ti kuitrinniuitme. Tura shuar
uunt iwianch Satandsa shuari diniayat “Israer-
shuaraitjai” tuiniak yajauch 4ujmatramena nuna



APUKARIPSIS 2:10 v APUKARIPSIS 2:17

nékajai. 10 Ti wditsattamna nu ashamkaip. Iwianch
ashi nekapramsataj tusa atumiinian sepunam
enkeattawai. Nui tias tsawant waditsattarme.
Jdakmesha tuke Yus shiir enentaimtusakminkia
tawaspan nakurin susatniua nutiksanak nekas
iwiaakman tuke shiir pujustinian amastatjai.
11 Kuishtinia nu shuar Yusa Wakani ashi Yus-
shuaran timian antukti: Nupetmakuka jimiara
jakatniuka waitsashtatui.” Tu aartd’ turutmiai.

Pirkamunam chicham datramu

12 Nuya turutmiai ‘Pirkamunmaya Yus-shuaran
wainin ju datratd: Punid ainis tsakatskat mai ere
awajsamun takakna nu, tawai: 13 “Ashi ame
turam nuna nékajai. Uunt iwianch Satanas akupea
nui pujayatmek tuke shiir enentdimturmena
nuna nékajai. Winia shiir umirtinian Antipasan

maawarmataisha Winia enentaimtursatin
ishichkisha iniaitiuschamame. Nusha_iwianch
pujutainium pujakrumin tdrunamai. 14 Trin

dminin juna titiatjame. Atumiinia shuar yaunchu
Yusnan etserin Param yajauch jintiamun tuke

emetainiawai.  Niisha Israer-shuaran tunda
awajsat tusa kapitidn Parakan unuiniarmiayi.

Nuya Parak Yus-sutai namanken maar yuatniun
Israer-shuaran jintintiamiayi. Nunisan ti
tsanirmatniun jintintiamiayi. 15 Atumiinia
shuarsha Nikiurds jintiamuncha, Wi nakitiaj
nuna, iniaisatniun nakitiainiawai. 16 Wats,
enentaimpram iniaisata. Turachakminkia Wi
warl winin winia wenuruiya punia jiinia nujai
mdaniaktajai. 17 Kuishtinia nu shuar Yusa Wakani
ashi Yus-shuaran timian antukti: Nupetmakunka
mana yurumkan uukma nuna ayurattajai. Nuya

kaya pujun susattajai. Nu kayanam yamaram
naari aarma atatui. Nunasha chikich shuarka
penké nékatsain aya achia nuke nekaattawai.” Tu
aarta’ turutmiai.

Tiatiranam chicham datramu

18 Nuya turutmiai ‘Tiatiranmaya Yus-shuaran
wainin ju datratd: Yusa Uchiri jii jijiai métek keena
nu tura nunisan nawe jiru yankutaku jlamua nunis
néwar ajawa nu, tawai: 19 “Ashi ame tiram nuna
nékajai. Yus shiir enentdimtakum aneam nuna
nékajai. Tura katsuntram pénker takaamna nuna
nékajai. Yaunchujai nankaamas pénker tirame ya-
maikia. 20 Turin dminin juna titiatjame. Nu nuwa
Jesapir awematsme. “Yusnan unuiniajai” tinia
Wii shuaran ti anankenawai. Tura ti tsanir-
matniuncha tura antar-yus-sutai namanken maar
yUatniun jintintiainiawai. 21 Niisha ni tunaarin
enentdimiar iniaisat tusan nakasuitjai. Tura naki-
tiawai. 22 Watsek, sunkurmatkiakan peaknum
depsattajai. Tura chikichcha niijiai tsanirma ainia
nunasha niijiai métek ti waitkiastatjai. Ni tunaarin
enentdimiar iniaisacharmatainkia turattajai. 23 Ni
uchirincha mantuattajai. Nujai ashi Yus-shuar Wi
nekas shuara enentdin nékaitjianuna nekaawarta-
tui. Atumniasha chikichik chikichik takasmajai
métek akiktatjarme. 24 Tura chikich shuar Tiati-
ranmayatiram, nu chicham enentaimtuscharmena
nu, “nekas iwianchnia uukma” tutaiya nu nékachu
asakrumin atakka tdratniun patatkashtatjarme.
25 Tura Wi jeatsain takakrum nu emetatarum.
26 Nupetmakunka Wi wakeraj nunak tuke init-
suk turana nuna untsuri nunkanam akupkatniun

tsankatkattajai. 27 Winia Apar tsankatrukmia
nunisnak akupkatniun tsankatkattajai. Tura nuwe
najanamau jirujai awati ijiakratniua ainis ti kakar-
majai akupkattawai. 28 Yankuam kashik jiinia
nuna susattajai. 29 Kuishtinia nu shuar Yusa
Wakani ashi Yus-shuaran timian antukti.” Tu
aartd’ turutmiai.

3

Sdrtisnum chicham datramu

1 Nuyd turutmiai ‘Sartisnumia Yus-shuaran
wainin ju datrata: Siati Yusa Wakanin takakna
nu tura nunisan siati yaan takakna nu, tawai:
“Ashi ame turam nuna nékajai. Iwiaakua
dintsan ~ wekayatmek  Wijiainkia  jakaitme.
2 Shintiarta. Kajinia nu umpuim ekeemakta.
Kame Yusjai fisam pénker turichuitme. 3 Yus-
Chicham ti shiir enentdijiai emka antukmam
nu ataksha enentaimpram emetata. Tura
tunaarumsha enentdimpram iniaisata. Tura
iniaiyachkumninkia kasa nunisnak nékatsmin
jeartiatjame. 4 Tura Sartisnum shuar ishichik
pushiri wapik mdacharu pujuiniawai. Nusha
ti penker A&iniak pushi pujun entsarar Wijiai
wekasartatui. 5 Nupetmakuka pushi pujun
entsartatui. Tura iwiaaku atinia nu papiniumia
ni naari darman japirashtatjai. Antsu winia Apar
tura ashi nayaimpinmaya suntar {immianum shiir
dujmattsattajai. 6 Kuishtinia nu shuar Yusa Wakani
ashi Yus-shuaran timian antukti.” Tu aartd,”
turutmiai.

Piratirpianam chicham datramu

7 Nuya turutmiai ‘Piratirpianmaya Yus-shuaran
Wainin ju datratd: Ti shiir turin tuke nekasan
tana nu, uunt akupin Tawitia yawiri takaku
asa uraimtai chikich penké epenchamniaiti.
Tura epenmiatai chikich penké uraichminiaiti.
Juna tawai: 8 “Ashi ame turam nuna nékajai.

Kakarmachuitiatmek winia chichamur shiir
enentdimtakum Winia initiuschaitme. Tuma
asakmin waitin uratjiame. Nuna chikich penké

epenchamniaiti. 9 Watsek. Shuar waditruiniak
“Israer-shuaraitjai” tuiniayat uunt iwianch

Satandas-shuar dainiawai. Nu shuaran, nekas
dmin aneajna nuna nekaawarat tusan amiini
tikishmatkiarartatjai. 10 Katsuntrata timiaj

nu, shiir umirka asakmin Wisha ti waitsatin
ashi nunkanam datatna nuya uwemtikrattajme.
Nu waditsatniujai ashi nunkanmaya shuar
nekapnasartatui. 11 Warik winittiajai. Takakmena

nu emetata. Akinkiatniuitmena nuna chikich
shuar atantramkiarain. 12 Nupetmakunka winia

Yusru jee tankirin awajsattajai. Tura nuya penké
jiinkichartatui. Tura niin winia Yusru ndarin
datrattajai. Tura winia Yusru pépruri naarincha
datrattajai. Nu pépruka nayaimpinmaya yamaram
Jerusarénka Yusnumia tara nuiti. Nunisan winia
yamaram ndarun niin datrattajai. 13 Kuishtinia nu
shuar Yusa Wakani ashi Yus-shuaran timian
antukti.” Tu aartd,” turutmiai.

Rautiséanam chicham datramu
14 Nuya turutmiai ‘Rautiséanmaya Yus-shuaran

Wainin ju Adatratd: Waitrutsuk nekasa nunak
tiniua nu tura nunisan ashi Yus najanamun

Uuntriya nu, tawai: 15 “Ashi ame turam nuna

nékajai. Tura michaash michachuitme. Nunisan

tsuersha tsuérchaitme. Michaitkiumsha tura
tsuéraitkiumsha maak. 16 Kame michachu
tsuercha antsu aya tsuétsuetak asakmin
imiutkattajme. 17 Tis, “Kuitrinniuitjai, ti

irumpraitjai, warinkisha atsumatsjai” tame.
Turasha ashi yajauch, waitnenmai, Kkuitrincha,
kusuru, tura misa iyajme. 18 Tuma asam Wini
ti shiir kuri sumakam nekas kuitrintin ajasta.
Turam puju pushi Wini sumakam misu ajasma
shiir entsarta. Pénker limprataj tusam jiinium
enketai enkeeta. 19 Aneajna nuna chichareajai.
Nu asamtai kakaram ajasam tunaarum
enentdimpram iniaisata. 20 Enentdimprata.
Shuar waitiniam wajas untsumna aintsanak
Wi &min untsuajme. Winia anturtukam ame
enentaimin awaintiakminkia Wi wadintiuattajme.
Tura wayan amijiai yurumattajai. Tura
amesha Wijiai yurumdttame. 21 Nupetmakuka
akupin pujutainium Wijiai pujustatui. Wisha
nunisnak nupetmaku asan winia Aparjai akupin
pujutainium pujusuitjai. 22 Kuishtinia nu shuar
Yusa Wakani ashi Yus-shuaran timian antukti.”
Tu dartd,” turutmiai.

4

Nayaimpiniam Ytsan shiir awajenawai

1 Nu nankaamasmatai nayaimpiniam waiti
uranniun wainkiamjai. Tura nuya kakaram
untsumman antukmajai. Nuik kachujai métek
kakaram chichartukma nu turutmiai “Jui yaki
wakatd. Ukunam atatna nuna iniaktustatjame”
turutmiai.

2 Nu chichamaik Yusa Wakani akantukmiai.
Tlrutamtai nayaimpiniam akupin pujutainium
pujan wainkiamjai. 3 Niisha jaspi kayasha tura
kurnarinia kayasha nujai métek ti winchauyi.
Akupin pujutain tuntiak téntakuyi. Nusha
ismirarta kayajai métekeyi. 4 Chikich paintikuatru
(24) akupin pujutain nu pujutain téntakarun
wainkiamjai. Tura paintikuatru uunt puju
entsarainian tura kurin etsenkrakainian, nui
pujuinian wainkiamjai. 5> Akuptainiumia
peemsha ipiamtasha untsummasha jiiniarmai.
Tura nu pujutainium naka siati shirikip kearmai.
Nusha siati Yusa Wakaninti. 6 NUnisan nu
pujutainium naka nayaantsa danin ti saar amai.

Nu pujutainium wakenmaanisha niishda tanku
kuatru téntakar armiayi. Ukurinisha tura eemsha
jii irunmiai. 7 Emka tanku tunt yawaa danniuyi.
Chikichka turu uchichia danniuyi. Tura chikichcha
shuara yapia danniuyi. Tura chikichka churuwia
nanamua danniuyi. 8 Nusha sais nanamtin drmai.
Tura jiisha ti irunainiak ashi wainmarmai.
Kashisha tsawaisha tuke iniaitsuk juna tiniu
armai:

“Ti nekas pénkeraiti Uunt Yus. Ashi nankaamas
kakarmaiti. Tuke yaunchu pujuyayi.
Nunisan yamaisha pujawai. Tura ataksha
juke winittiawai” tiniu armai.

9 Tura uunt pujutainium pujana nu tuke
iwiaaku puju asamtai nu tanku ti shiir
awajsar yuminkiak pujuriarmai. 10 Turuiniakui
paintikuatru uunt tuke iwiaaku pujun
tikishmatainiak ni etsenkrutairin naka depruiniak
tuiniawai:

11 “Uuntd, ii Ydsrinme. Tuke shiir awajmainme.
Ashi nankaamas kakarmaitme. Amek ashi
irunna nu najanaitme. Tura aya waker-
akum najanamame. Ame wakerakmin
irunainiawai” tuiniawai.

)

Murikkia papin urakminiaiti

1 Nuya akupin pujutainium pujuya nuna
untsuurin papi penuarma danniun wainkiamjai.
Nu papisha initiaanisha tura patatkesha darmauyi.
Tura urakchamnia ati tusa siati anujtukmajai
kaki peekmauyi. 2 Tura nayaimpinmaya
suntar ti kakarma nu, ti kakantar inintran
wainkiamjai. Niisha timiai “¢Ya akupniuk ju
papin kaki anujkamun jaak wurakminiait?”
3 Tura nayaimpinmayasha nunkanmayasha
tura  jakamunmayasha  chikichkisha nu
papin urakmin atsumiayi. Aujtsuk fistinniasha
tujinkiarmai. Timianu akupin atsumai. 4 Nu papin
uraktincha tura aujsatniusha, kame fistincha atsakui
ti Uutmiajai. > Nuyda chikichik uunt turutmiai
“Ti Gutip. Israer-shuarnumia Uunt-yawa, Jutd
weed awai. Niisha uunt akupin Tawit weeaiti.
Nupetmaku asa nu papi siati anujtukman jaak
urakminiaiti.”

Nuya uunt pujutaiya nui tura Kkuatru
tankunam ajapén tura Uuntnum ajapén Murik
wajan wainkiamjai. Maamua dintsanketiat
iwiaakuyi. Kachurisha siatiyi. Ni jiisha sidtiyi.
Nusha Yusa Wakani siati ashi nunkanam
akupramua nuuyi. 7 Nu Murik we nekas uunt
Akupniun untsuurinian nu papin achikmiayi.

8 Tura papin achikmatai kuatru tankusha
tura paintikuatru uunt arma nusha Murikiun
tikishmatrarmiayi. Ashi uunt arpa tuntuitiain
takaku armai. Tura ashi kunkuin enketain
kuri najanamun takaku armai. Nu kunkuin
Yus-shuar dujsamuiti. 9 Ju yamaram kantancha
kantampriarmai:

“Amek imia nankaamas akupniuitme. Amek
papi achikiam anujtukmari jdakminiaitme.
Yus-sutai namankea dinis mantamna asam
tUramniaitme. Ashi nunkanmaya shuarnu-
miasha Yusna drat tusam ame numpemjai
in sumakmiame.

10 Turam akupin awajkartusuitme tura nunisan ii
Yusriniun pujurin awajkartusuitme. Tuma
asakmin akupin ajasar ju nunkanam akup-
kattaji.” Tu kantamainiawai.

11 Tura untsuri nayaimpinmaya suntar uunt pu-
jutaincha tankuncha tura Guntnasha énkekawarun
wainkiamjai. Nusha nekapmarchamnia ti
untsuri armia nu 12 kakantar tiarmai:

“Murik mantamnamia nu akupin ajas ashi kakar-
mancha, kuitniasha, nekaatniuncha Ninki
achikminiaiti. Tura nupetmaku asamtai
yuminsar Nin ti shiir awajsatin diniawai.”
Tu tiarmai.

13 Nunisan ashi Yus najanamu, nayaimpiniam
irunna nusha, nunkanam irunna nusha, nunka init
irunna nusha, nayaantsanam irunna nusha, tuinian
antukmajai:

“Muriksha tura akuptainium pujana nusha ti shiir

tura ti kakaram &sar tuke iniaitsuk shiir
awajnasarti.” Tu tuiniawai.

14 Tura kuatru tankusha “Tuke nunisan ati”
tlarmai. Tura paintikuatru uuntka nekas tuke
iwiaaku puja nuna tikishmatar shiir awajsarmai.

6

Murikkia siati anujtukman jaakmai

1 Wi iyakui Murikkia chikichik anujtukman
jaakmai. Turamtai chikichik tanku ipiamtajai
métek kakantar untsumun antukmajai. “Winim
iitid” turutmiai. 2 Tarutkui kaway pujun wainkiam-
jai. Nui ekeemia nu tishimkiun takakuyi. Akuptai
tawaspasha susamuyi. Tura tuke nupetmaktinian
jlinkimiai.

3 Nuyd Murik anujtukma jimiaran jdakmatai
tanku jimiara nu “Winim jitid” turutmiai.
4 Tarutkui chikich kawai kapaakun wainkiamjai.
Nui ekeemia nuna punia tuntan susamuyi. Nusha
shiir pujuscharat tusa ashi ju nunkanmaya
shuaran mdanaimtikiatniun akupkamuyi.

5Nuya Murik anujtukma menaintiun jagkmatai
tanku menaintiua nu “Winim {itia” turutmiai.
Tarutkui kaway mukusan wainkiamjai.  Nui
ekeemia nusha kijin nekapmatain takakuyi.
6 Tura kuatru tanku ajapénia chichaamun
antukmajai. “Tsawant takamtsuk takaakmesha
apatkuka penké ishichik sumakmin atatme. Tura
nunisan machasha nijiamchisha amuukacharat
tusam pénker wainkiata.” Tu timiai.

7 Nuyd Murik anujtukma kudatrun jaakmatai
tanku kuatrua nu “Winim iitid” turutmiai.
8 Turutkui kaway yankun wainkiamjai. Nui
ekeemia nusha Jakatin ndartiniuyi. Tura nuna

Ukurin Jatai nemarak winimiai. Nusha ashi
nunkanmaya shuar kuatru akankamunmaya
chikichkin madatniun akupkarmauyi. Nusha
mesetjaisha tsukajaisha sunkurjaisha tura
yajasmajai maawarmai.

9 Nuyd Murik anujtukma sénkun jaakmatai
Yus-sutai kunkuin ekemtai wakenmaani fismajai.
Tdran Yus-Chichaman etserainiakui madaawarma
wakanin wainkiamjai.

10 Nusha kakantar untsumainiak tiarmai
“Uuntd, ti penker asam tdmena nu umiatsmek.
¢Urutiak  nunka pujuinia nu  shuar ii
mantamnamunam yapajmiatruktam?” tiarmai.

11 Tuiniakui pushi puUjun susar tiarmai “Chi-

kichcha Kristunun etserainiakui mantamnatin
diniawai. Nu ndkakrum ishichik ayampratarum”

tiarmai.

12 Nuyasha Murik anujtukma sdisan jdakmatai
ti uurun wainkiamjai. Tsawai-nantusha itiur-
chat ajasua daintsan mukusa ajasmai. Kashi-
nantusha numpa dintsan ajasmai. 13 Tura yaasha
wampu nere nase umpuim ti majuwa dintsan
kakekarmai. 14 Nayaimpisha papi penuara juamua
dintsan menkakamai. Tura naintcha yaja apuj-
nasarmai. Tura nunkasha nayaantsanam ajapén
atentrainia nusha yaja apujnasarmai. 15 Tura
ju nunkanam akupin ainia nusha ndinnium wear
kaya waanam uumkarmai. Niijiaisha ashi shuar,
uuntcha, kuitriniusha, suntara kapitiantrisha, ashi
kakaram ainia nusha, tura takarniusha ankant
ainia nujai ndinnium wearmai. 1617 Turawar
ndinniasha kayancha tiarmai “Asutniatin tsawant
jeayi. ¢Yaki aun katsuntrat? Nu asamtai saanakim

in yutukratata. Turarum Murik ti asutidmataj
nuyasha tura akupin pujana nuyasha uukratkata”
tiarmai.

7

Israer-shuarnumia anujturma armia nu

1 Nu nankaamasmatai kuatru nayaimpinmaya
suntar, nunkaa kuatru yantamén wajan
wainkiamjai. Nusha kuatru nase kukarsha,
nayaantsanmasha tura kampunniunmasha
nasenkacharat tusar wajatiarmai. 2 Kame
kukarsha tura nayaantsanmasha yajauch
awajsatniun akupkamu armai. Tura chikich
suntarnasha nantu tatainmaania winian
wainkiamjai. Tuke iwiaaku Yusa anujtutairin
takakauyi. Nusha kuatru suntaran kakantar
untsuak timiai, 3 “Ii Yusri takarin ainia nu
nijiainium  darar  anujtatsrinin  kukarsha,
nayaantsasha, tura Kkampunniusha nasejai
yajauch awajsairap” timiai.

4 Tura timiajni untsuri aara anujtukman an-
tukmajai. Ashi Israer-shuar tuse (12) shuar
weea ainia nuya chikichik siantu kuarenta kua-
tru mir (144.000) armai. 5 Jutd weeanmaya tuse
mir (12.000) anujtukma armai. Rupin weean-
mayasha tuse mir anujtukma armai. Kat weean-
mayasha tuse mir anujtukma armai. 6 Aser
weeanmayasha tuse mir anujtukma armai. Nip-
tari weeanmayasha tuse mir anujtukma armai.
Manasés weeanmayasha tuse mir anujtukma ar-
mai. 7 Semeun weeanmayasha tuse mir anuj-
tukma armai. Riwi weeanmayasha tuse mir anu-

jtukma armai. fsakar weeanmayasha tuse mir

anujtukma armai. 8 Sapurun weeanmayasha tuse
mir anujtukma armai. Jusé weeanmayasha tuse
mir anujtukma armai. Pinjamin weeanmayasha
tuse mir anujtukma armai.

Ti untsuri shuar pujun entsararu

9 Nuya ti untsuri shuaran wainkiamjai. Ashi
nunkanmaya nushda shuaraim iruntraru asar
nekapmarchamnia armai. Tura nusha uunt
akupin pujutainium tura Muriknium naka wa-
jaarmai. Tintiuki nukea daniun takaku armai.
Tura ashi pujun entsaru armai. 10 Ashi kakantar
untsumainiak tiarmai:

“Ii Yusri uunt akupin pujutainium eketna au tura
Muriksha imia Ninki Uwemtikin ainiawai”
tiarmai.

11 Tura nayaimpinmaya suntarsha uunt akupin

pujutaincha, kuatru tankuncha, tura duntnasha

téntatkar armia nu piniakum nunka tepersar

Yusan shiir awajsar 12 tiarmai

“Nekasaiti. Tuke iniaitsuk ii Yusri ti shiir awajsat-
niuiti. Ninki ti neka, ti kakaram, ti akupin,
tura ti penker asamtai tuke yuminsatniuiti.
Nunisan ati.”

13 Nuyd chikichik uunt inintsamai “Puljun
entsaru ainia jusha ¢ya ainia tura tuya ainia?”

14 Tarutkui “Uuntd, amek nékame” timiajai.

Tutai nii tdrutmiai “Ju shuar ti waitsaru
diniawai. Turawar Murikiu numpéjai ni pushiri
nijiamawar puju awajsaru diniawai. 15 Nuna
turawaru dsar yamaikia Yusai naka pujusar
tsawaisha kdshisha Yusnan ni Jeen takainiawai.
Tura akupin pujutainium eketna au tuke



APUKARIPSIS 7:16 xvii APUKARIPSIS 8:6

wainkiartatui. 16 Yamaikia tsukajaisha
kitiakjaisha waitsachartatui. Tura etsasha
sukuiniak yajauch awajsachartatui. 17 Murik,
akupin pujutainium naka wajana au, ni murikrin
wainiuk dyureak ti penker pukuni entsa waana

nui apujsartatui. Tura Yus ni neajkincha
ukuitiurartatui.” Tu tUrutmiai.

Anuyjtukma siatia nu jaakma tura kunkuin
ekeemataijiai ttrunamu

1 Nuya Murik anujtukma siatin jaakmatai
nayaimpiniam chikichik ura jeastatuk ajapén
mitia ajasmai. 2 Nuyd siati suntar Yusai naka
wajainia nuna wainkiamjai. Nusha siati kachun
susamu armai. 3 Nuya chikich suntar kunkuin
enketain kurijiai najanamun itiamai. Tura Yus-
SUtainium ayamas wajasmatai nukap kunkuin
sunasmai. Nu kunkuin ashi Yus-shuar aujsamujai
métek kunkuin ekeematainium ekeemaktiniuyi.
Nu ekeematai Kkurijiai najanamuyi tura uunt
akupin pujutainium naka pujumai. 4 Tura suntar
ekeemakmatai kunkuinia mukuintiuri Yus-shuar
dujsamujal métek Yusan amainkiamai. 5> Nuya nu
kunkuin enketain suntar achik ekeematainmaya
ji kapaan kairin dimiak ju nunkanam ukaamai.
Turamtai ipiamtasha untsummasha, peemsha,
tura uusha armai.

Kachu umpuarma

6 Nuya siati suntar kachun takakainia nu
umpuartai tusar iwiarnararmai.

7 Emka suntar kachun umpuarmatai micha
kakekamai. Nunasha ji numpajai pachimpramun-
cha nunkanam ajapawarmai. Tumakui menain-
tiu nakakma jeedn numincha tura ashi irunna
nui ekeemakmai. Tura ashi nunkanam chirichrin
takamtsuk ekeemakmai.

8 Nuy4 suntar jimiara nu kachun umpuarmatai
uunt naintia danin kean nayaantsanam ajunmai.
Turamtai menaintiu nakakma jeea nayaants
numpa ajasmai. 9 Nunisan menaint jeed
nayaantsanam matsatainia jakarmai. Tura
menaint jeed uunt kanua nu emesnararmai.

100 Nuya suntar menaintiua nu kachun
umpuarmatai ti uunt yaa nayaimpinmaya kapaa
kakekamai. Tura entsasha tura pukuninmasha
menaint nakakam jeednum kdkekamai. 11 Nu
yaasha Yapd-numi ndartiniuyi. Tura menaintiu
nakakam jeed entsa yapa ajasarmai. TUrunamtai ti
untsuri shuar nu entsa yapa ajasmajai jakarmai.

12 Nuyda suntar kuatrua nu kachun umpuar-
matai menaintiu nakakam jeed tsawai-nantusha
kashi-nantusha tura yaasha emesnarar ajapén tee
ajasarmai. Turunawar tsawaisha kashisha menain-
tiu nakakam jeednum tsdapnircharmai.

13 Nuya chikich suntar nayaimpiniam nana-
mun wainkiamjai. Nusha kakantar untsumuk
timiai “Maa, chikich menaintiu suntar umpuini-
akui nunkanam pujuinia nu ti waitsartatui.” Tu
timiai.

9

1 Nuya suntar senkua nu, kachun
umpuarmatai yaan nayaimpinmaya nunka

kakeran wainkiamjai.  Tura nu yaan tunda
shuar jakaru matsamtai yawirin susamuyi.
2 Tura uraimtai nu nankatkachu wdaanmaya
ti mukuint jiinmiai uunt jiniumia A&intsan.
Tura etsancha tee awajsamai, yuranmincha
tee awajsamai. 3 Nuyda nu mukuintiunmaya
manchi jlintrar nunka ti yujaarmai. Tura ju
nunkanmaya titinkia dinis najamin ajastinian
susamu armai. 4 Chirichrincha ashi arakmancha
ashi numincha yajauch awajsatin suritkiamuyi.
Antsu ayatik shuar nijiainium Yusa naari aarar
anujtukchamunak yajauch awajsatin armai.
5 Turasha ajaktsuk senku (5) nantutin wditkiastin
susamu armai. Kame titin, shuaran ijiq,
najawea nunis najaweatin susamu armai. ¢ Nui
shuar wari jakataj tuiniayatan jakachartatui. Ti
wakeruiniayatan jakatniun tujinkiartatui.

7Manchisha fisam mesetnum weena nu kawaiya
ainis armai. Kuri tawaspa ainis etsenkraku ar-
mai. Yapisha shuarna dinis armai. 8 Intiashisha
nuwanua nunis armai. Naisha dunt yawa naiya
nunis armai. 9 Netsepén namaka saepea dinis
jiru péeramu armai. Tura nanamenaksha kaway
karu japiiniak mesetnum tsékeena nunisan téter
ajarmai. 10 Ujukésha titinki ujukea dainis asa
janki ajakin armai. Nujai tuke senku nantu yu-
jarsar shuaran ijiuar waitkiastin armai. 11 Ni uun-
trisha nankatkachu waa uraimia nuyaiti. Nusha
Israer-chichamjai Apatun tutainti. Tura Kriaku-
chichamjainkia Apuriun tutainti. Nuka Yajauch
Awajkartin tawai.

12 Jujai emka waitsatin nankaamasai. Turasha
tuke jimiar taasai.

13 Nuya suntar saisa nu kachun umpuarmatai
chichaman antukmajai. Yusai naka kunkuin
ekeemaka Yus-sutai kurimpramu amai. Tura
ni kuatru yantame kachu jiinmiai. Tura nuya

chichaak 14 suntar kachu takakun saisa nuna
timiai “Kuatru suntar Eupratis kanusa pujuinia

nu atiram akupkarta.” 15 TuUramtai nu kuatru
suntar wear menaintiu nakakam untsuri shuaran
maatai tusar weriarmiayi. Kame nuna turawarat
tusar ikiusma armai. Tura nu uwitin, nu nantutin,
nu tsawantin, tura nu Uratin atiatin ikiusma ar-

mai. 16 Tura suntarnasha kawainium eketainian
Wamklam]al Tura timid untsuri nekapmarcham-

nia asamtai aya numirurin antukmajai. Nusha
jimiara siantu miyun (200.000.000) armai.

17 Tura {imiamunam suntarnasha kawaincha
junisan wainkiamjai: Eketainiaka netsepnum

jirun entsaru armai. Nusha kapaaku winkia
tura yanku armai. Tura kawaisha uunt yawaa
muuke dinin armai. Tura ni weneyasha jisha,
mukuintiusha, asuprisha ti tsuer kea nu jiiniarmai.
18 Nu menaintiu ti yajauch wditsamujai menaintiu
nakakam shuar untsuri jakarmai. Jijiaisha,
mukuintiujaisha, asuprijiaisha jakarmai. 19 Nujai
nu kaway ni wenejai shudran waitkiasarmai. Tura
ni ujuké napi muukeya dainin drmai. Nujaisha
shuaran waitkiasarmai.

20Tura nujaisha jakacharmia nu shuar tuke tunda
turatniun iniaisacharmai. Tura yajauch wakan-
niasha tura antar-yusnasha tikishmatratniun ini-
aisacharmai. Nu antar-yus kurijiaisha, kuitjaisha,
jiru yankutakujaisha, kayajaisha, numijiaisha na-
janamu asar wainmaktinniasha, antuktinniasha,

tura wekasatniuncha tujintiainiawai. 2! Nunisan
mankartuatniuncha, wawekratatniuncha, tsanir-
matniuncha, tura kasamkatniuncha iniaisachar-
mai.

10

Papichin suntar takusmia nu

INuy4 chikich kakaram suntar nayaimpinmaya
tdarun wainkiamjai. Nusha yurankim amudmu
tura muuknum tuntiak téntakmauyi.  Yapisha
etsajai métek winchauyi. Tura kujapésha ji kea
dintsankeyi. 2 Nusha papin urak takakauyi. Tura
imia uunt asamtai ni nawé untsuurnumani
nayaantsanam tura menaarini kukar tarimias
wajasmai. 3 Tura tunt yawa kakar shiniak chichéa

dinis ti kakaram untsumkamai. Nujai siati (7)

ipiamtasha chichasarmai. 4 Nii chichasarmatai

ni chichamen Aartinivjai tura nayaimpinmaya
chichartak “Aardip, tdrutmiai. Juka nekanashti”
tUrutmiai.

5> Tura nuyd, suntar nayaantsanmasha
tura kukarsha tarimias wajama nu ni uwejé
untsuurin nayaimpinmaani takuimiai. 67 Tura
timiai “Penké ishichik ajasai. Suntar siatia nu
umpuakuinkia Yus ashi yaunchu enentdimpramia
nu uminkiattawai. Emka ujatsuk ukunam ni
shuarin Yusnan etserniua nuna ujakmiayi.” Tu
timiai. Nuya chichaak:

“Yus tuke iwiaaku pujawai. Tura imia
kakaram asa nayaimpincha, nunkancha,
nayaantsancha, tura ashi nui {irunna
nunasha najanaiti” timiai.

8 Nayaimpinmaya “dardip” tirutmia nu ataksha
chichartak turutmiai “Suntar nayaantsanam tura
kukar tarimias wajana nu weritid. Turam ni
untsuurini papin urak takakna nu achikta” turut-
miai. 9 Nuya tdrutkui werin papichin seamjai.

Tura surak turutmiai “Papdi. Yudatad. Tura
yUamka ti yumin atatui. Tura antsu wakeminkia
yapamprattame” turutmiai. 10 Nuyd papichin
suntarnumia jukin yuamjai. Tura nii turutmia
nunisan wenuruinkia ti yumin nekapramjai. Tura
antsu yuan wakeruinkia yapampramjai.

11 Tura nuyd turutiarmai “Waketkim ataksha
ashinunkanmaya shuaran tura ni kapitiantrincha
Yus tana nu ujakartiniaitme.” Tu tUrutmiai.

11

Jimiard shuar Yusaiya akupkamu
1 Nuyd karisun nekapmatia daniun surus
turutiarmai “Weme Yusa Uunt Jee nekapmarta.
Taram naman-maa-Yus-sutaisha nekapmarta.
Turanui Yusan shiir awajeena nusha nekapmarta.
2 Antsu jea darinkia yajaya shuar susamu
asamtai nekapmatsuk ikiuktia. Nu shuar ti shiir
péprun Jerusarénkan Kkuarentitus (42) nantu
nui akupeenak mash yajauch awajsartatui.
3 Turuiniakui Wikia Wii-shuaran jimiaran
akatran akupkattajai.  Nusha chikichik mir
jimiara siantu sesenta (1.260) tsawant pujusar
Winian etserkartagtui. Nuka menaintiu uwi
nankaamasaiti. Uutkur-entsatai pushin entsaru
artatui.” Tu turutiarmai.
Nu  jimiar shuarsha nayaimpiniam
nakumkamu diniawai. Uriwiu numisha jimiar

tura shirikip ekeemataisha jimiar nayaimpiniam
awai. Nusha ju nunkd Uuntri Yusai wajainiak,
jimiar akatramua nud shuaran nakumainiawai.
5 Shuar nin yajauch awajsataj tutai ni wenenia
jinia jiiki nemasri ashi desatniuiti. Nunisan nin
yajauch awajsatniun wakera nuka jakartatui. 6 Nu
aentska Yusnan dujmatainiak yumi yutukaip titinian
kakarman takakainiawai. Nunisan entsancha
numpa awajsatniun kakarman takakainiawai.
Tura ashi yajauchia nujai aentsun waitkiastinian
takakainiawai. Nuna ashi ni wakeruinia nui
pdachitsuk tdramin diniawai. 7 Tura ni takatrin
umikiarmatai Ti Kajen Yajasma ndankatkachu
waanmaya jiinia nu mesetan najata nupetak
maawartatui. 8 Tura iwiarnatsuk ni ayashi
uunt pepru jintiin ajapén tepeartatui. Nu
péprunmasha ii Uuntri Jesukristuncha maawarmiayi.
Nu péprunmaya shuar tuke tunaan turin dsarmatai
Ejiptu tuiniak tura nunisan Sutuma tuiniak nu
péprun pdchiiniawai. 9 Tura menaintiu tsawant
nuya nankaamas ashi nunkanmaya shuar
jaka tepan f{isar iwiarnascharti tidrtatui. 10 Nu
jdkarmatai ashi nunkanam pujuinia nu shuar
ni jakamun ti wararainiak mai sunai ajartatui.
Kame nu jimiard aents Yusnan dujmatenak ashi

shuaran waitkiasaru asarmatai ti warasarmai.
11 Nuya menaintii tsawant nuya nankaamas jaka

tepesarmatai Yus ataksha iwiaaku awajsarmai.
Tura nantakiarmatai nuya shuar nin wainkiar ti
ashamkarmai.

12 Nuyd nu nantakiaru nayaimpinmaya
kakaram untsumman antukarmai: “Jui yaki
wakatarum.” Tu untsummiai. Tutai ashi

ni nemasri limiainiain yurankim amuam
nayaimpiniam wakarmai. 13 TuUmainiai ti
durkamtai tias nakakam jeed pepru saanakmiai.
Tura siati mir (7.000) shuar jadkarmai nu uujai.
Chikichkia sapijmiainiak Yus nayaimpiniam
pujana nuna shiir awajsarmai.

14 Timiar wditsatin nankaamasai. Chikichik aja-
sua nu tdrunatin ishichik ajasai.

Suntar siatia nu kachun umpuarmai
15 Nuya suntar siatia nu, kachun umpuarmatai
chicham kakaram chichainian nayaimpinmayan
antunkamai. Juna timiayi:

“Yamaikia ii Uuntri Yus tura ni Anaikiamu Kristu
ashi shuaran akupin ajasarai. Niisha tuke
amutsuk akupkartatui.”

16 Nuya paintikuatru uuntka akupin pujutainium

Yusal naka pujuarmia nu piniakum tepersar

Yusan shiir awajenak tiarmai:

17 “Uunt Yus4, ti kakaram asam Amijiai tujinki-
atin atsawai. Yaunchusha, yamaisha, tura
tuke amuutsuk iwiaaku pujuwitme. Ame
ti kakarmarmijiai nekas akupkatin juarme
yamaikia. Tuma asakmin yuminsajme,
tiarmai. 18 Ashi shuar kajertamkaru ain
yamaikia amesha kajerkatin tsawant jeayi.
Jakarusha iniantkim ni tUramuri lisartatme.
Turam amée shuarka shiir etserturmakua
nusha, tura Aminiak enentaimturmasarua
nusha, tura Amin shiir awajtamsarua nusha

ashi mash ti shiira nuna suakum akiktatme.
Antsu ju nunkan emesniuka ashi emesrat-

niunam akupkattame.” Tu tiarmai.

19 Tuiniakui Yusa Uunt Jee nayaimpiniam ana
nu uranmiatai wakenmaani Chicham Aarma
Chumpitiai paant amai. Turunamtai peemsha,
ipiamtasha, chaarpisha, uusha amai tura michasha
ti kakekamai.

12

Nuwasha tura Ti Kajen Yajasmasha

1 Nuyd nakumkamu ti enentdimpramnia
nayaimpiniam wantinkiamai. = Nuwa etsajai
penuarma wantinkiamai. Nawesha nantunam
ekeemai. Tura muuknum tuse yaan etsenkrakuyi.
2 Nu nuwa ajamtin asa jurertaj tusa waitiak ti
kakantar uutmiai.

3 Tumai ataksha ti  enentdimpramnia
nayaimpiniam wantinkiamai. Ti Kajen Yajasma
kapaaku wantinkiamai. = Muukesha siati asa
siati akuptai tawaspan etsenkraku drmai. Tura
kachurisha tidsauyi. 4 Menaintiu nakakam
jeedn yaan ni ujukéjai japiki akakermai. Tura
nunkd utsamai. Nu Ti Kajen Yajasma nu nuwa
jatema nui wajasmai. Jurermataik yuruataj
tusa wajattsamai. S5 Tura nuwasha dishmankan
jurermai. Nu uchi uunt ajas ashi nunkanam
ti kakaram akupkatin asa, nu uchi akupin
pujutainium Yus pujana nui junakmiai. 6 Tura
nuwaka atsamunam pisarmai. Nui pujustinian
Yus iwiarturmai. Tura chikichik mir jimiara
siantu sesenta (1.260) tsawant ayurnat tusa
akupkamai. Nuka menaintiu uwi nankaamasaiti.

7 Nuya nayaimpiniam meset amai.
Nayaimpinmaya suntara kapitiantri Mikiar ni
suntarijiai Ti Kajen Yajasmajai mdaanaikiarmai. Ti

Kajen Yajasmasha ni suntarijiai ti mdaanaikiarsha

8 nupetmakcharmai. Turamtai nayaimpinmaya

jiiki akupkamuyi. 9 Nunisan Ti Kajen Yajasma

ashi ni suntarjjiai nunka akupnakmai. Nu

Yajasmasha iwianchi kapitidntri Satanas tutainti.

Yaunchuya-napiiti niisha. =~ Ashi nunkanmaya

shudran ananniuiti.

10 Nuy4 nayaimpinmaya kakaram untsumman
antukmajai. Tura timiai:

“Uunt iwianch ii yachin yajauch aujmatin jiiki
akupkamu asamtai yamaikia 1ii Yusri
uwemtikratniusha tura ni kakarmarin
iniakmastincha  tura  akupkatniusha
jeayi. Anaikiamu Kristusha ashi akupin
ajastincha jeayi. Tura uunt iwianch
ii yachin tsawaisha kashisha iniaitsuk
Yusai yajauch dujmatniua nuna 11 {iksan
ii yachi nupetmakarai. Yus-susamu
murikiu numpea dinis Jesukristu numpejai
nupetmakarai. Niisha jakatniuitkiusha
surimiatsuk nekas-chichaman pachitsuk
etserkarmai. Nujaisha uunt iwianchin
nupetkarmai. 12 Tuma asamtai
nayaimpiniam pujarmena nusha
warastarum. Antsu nunka tura entsa
pujarmena nusha uunt iwianch atumin
tarutmarmatai, maa, waitnentajrume.
Ni tsawantri ishichik ajatesman nekaa ti
kajekuiti.” Tu timiai.

13 Nuya Ti Kajen Yajasma nunka ajapna nuwa
dishmapkan jurerma nuna dintramai. 14 Turakui
nuwan uunt nanapen churuwia nanapea dinis
sunasmai. Nujai nanamuk yaunchuya-napiya

pisar atsamunam wemai. Tura ni ayuratni-
unam menaintiu uwi nuya sais nantu pujus-
mai. 15 Nuya nu napi ni weneya entsa jiiki nu-
jankrumamai nuwan ajekrataj tusa. 16 Turasha
nunka nuwan yayak nakaak nu entsan mash
ukuydmai. 17-18 Tiramtai nuwan ti kajerak ni weed
chikich irunna nujai maaniaktaj tusa wemai. Nu
shuarsha Yus akupkamun umirainiak Jesusan ti
shiir dujmaténakui, niijiai maaniaktaj tawai.

13

Nuydad Yajasma jimiara nu

1 Nuyd nayaantsa Kkdanmatkariin wajasan
nayaantsanmaya Yajasman jiiniun wainkiamjai.
Muukesha siatitiat kachuri tias tura akuptai
tawaspasha tias armai. Ashi muuken Yusan
yajauch chicharin tu darmauyi. 2 Nui wdinkiamaj
nu Yajasma nekas uunt yawdaa Adinniuitiat
nawenka chai nawea dinniuyi. Wenesha nekas
kajen yawda ainniuyi. Tura Ti Kajen Yajasma
Entsaya Yajasman ni kakarmarincha tura ni
akupkatniurincha susamai nujai ti kakaram
akupkati tusa. 3 Entsaya Yajasma muuké
chikichkin jakamnia awatmian wainkiamjai.
Tarasha pénker awajnasmai. Taramtai ashi
nunkanmaya shuar nuna fisar ti enentdimturar
nemarsarmai. 4 Tdrawar nin tikishmatrar shiir
awajsar “;Yakijujaisha jea. Imia kakaram asamtai
yaki niijiai mdanaikminiait?” tiarmai. Tura Ti
Kajen Yajasma ni kakarmarin Entsaya Yajasman

susa asamtai ashi shuar nincha tikishmatrarmai.
Nunisan nu Entsaya Yajasma waantu

enentdimtumak Yusan yajauch chicharkatniusha

tsankatnakmai. Tura kuarentitus (42) nantutin
kakaram akupkatniun sunasmai. © Nunisan
turak Yusan yajauch d&ujmatuk ni ndarincha ni
Jeencha tura ashi ni shuari nayaimpiniam
pujuinia nunasha katsekkarmai. 7 Tura Yusna
ainia nujai mesetan najana nupetkatniun
tsankatnakmai. Tura ashi nunkanmaya shuaran
akupkatniun tsankatnakmai. & Turamtai ashi
shuar tuke iwiaaku atinia nu papinium ni naari
yamankamtaiknumia anujkamu atsuarma nuka nu
Yajasman tikishmatrarmai. Nu papincha Murik
jaka nantakmia nu takakui.

9Shuar juna dntakka enentdimprati:

10 “Shuaran emetd juinia nusha emetnattawai.

Nunisan shuaran nankijiai mainia nusha nankijiai
mantamnattawai.”

Tuma asamtai Yajasma mesetan najanamtai Yus-

shuar Yusiistitusar tuke enentaimtusar katsuntsar

pujustin ainiawai.

11 Nuya chikich Yajasman kukaria wdakun
wainkiamjai. = Nusha murikiu d&anin jimiara
kachurtiniuyi. Tura Ti Kajen Yajasma Adinis
kakaram chichaakuyi. 12 Niisha Entsaya
Yajasma kakarmarin suam akupniuyi. Tura
ashi nunkanmaya shuaran “Entsaya Yajasma
penké jaa tsuarma nu, shiir awajnasti” timiai.
13 NuUnisan shuarti tdrachminian ti turin asa
ashi shuar iimiainain nayaimpinmaya jinia
nunkd ajuarmai. 14 Tura Entsaya Yajasma siam
aents turachminian ti turak ashi nunkanmaya
shuaran anankawarmai. Tuarak Entsaya
Yajasma nakumkamurin najanawarat tusa
akupkamai. Turamtai puniajai penké jakamnia

awatmia pénker ajasma nuna nakumkamurin
najanawarmai. 15 Kukaria Yajasma kakaram
sunasmai. Nujai Entsaya Yajasma najanamun
iwiaaku awajsatniua dintsan ichachkiamai. Tiram
ashi niniak shiir awajeacham maatniun susamai.
16 Nu arantcha ashi shuar anujmamprarat tusa
akupkamai. Uuntcha uchisha Kkuitrinniusha
kuitrinchasha ankantcha ankantchasha ashi
ni nijiaincha tura wakerakka untsuurincha
anujtuktiniuyi. 17 Entsaya Yajasma ndarin tura
wakerakka ni ndari ndmirurin anujtuktiniuyi.
Turachuka sumatnasha sumakchamniuyi,
surutnasha surukchamniuyi. 18 Wats, wi tdjana ju
nekaatniuka ti nekas enentdimtustiniaiti: Entsaya
Yajasma numiruri daishmanka numiruri asa sais
siantu seséntisdisaiti (666). Ashi ti neka ainia nu
shuar Entsaya Yajasma numirurin nekapmar nin
nekaati.

14

144.000 shuar Yusan kantampruawarma

1 Nuyd Murikiun Seun ndinnium wajan
wainkiamjai. Niijjiaisha siantu kuaréntikudtru mir
(144.000) shuar wajaarmai. Nusha nijidi Murikiu
ndarincha tura ni Apari ndarincha anujtukma
aarmai. 2 Ti untsuri arpan nayaimpiniam
tuntuiniak teer awajenak kanusa uuntri nujankrak
téter aja nunisan antukmajai. Ti kakaram
ipiamta nunis amai. 3 Nu tuntuiyamujai siantu
kuaréntikudtru mir shuar akupin pujutainium
naka wajasar yamaram kantan kantamawarmai.
Niisha kuatru tankunmasha tura paintikuatru
uuntnumsha naka wajasar kantamdawarmai.

Nu Kkantanka chikichka nekaachmin armai.
Aya nu siantu kuaréntikuatru mir shuarka jua

nunkanmaya shuarnumia uwempraru dasar
nu kantan kantamiarmai. 4 Nu shuarsha
nuwajai yajauch ajascharu asar ti shiir diniawai.
TuUrawar Murik weana nui nemarainiawai. Ju
nunkanmaya shuarnumia uwempraru dsarmatai

Yussha tura Muriksha ti shiir enentalmtlarmal
Niisha emka juukma ti shiira nunisan armai. 5 Nu

shuar penké waitruachu dsar Yusaisha ti shiir tunaa
madatrachu armai.

Menaintiu suntar chichaman etserainiawai

6 Nuya nayaimpiniam suntar nanamun
wainkiamjai. Nusha uwempratin chicham tuke
amuukashtinia nuna ashi nunkanam pujuinia
nu shuaran ujakartiniuyi. 7 Nusha ti kakantar
untsumuk timiai: “Yus ashamkatarum. Ninki
shiir awajsatarum.  Yamaikia ashi shuaran
Sumamtikiawartin tsawant jeayi. Nayaimpincha
nunkancha nayaantsancha ashi entsancha
najana asamtai shiir awajsatarum.”

8 Nuya chikich suntar; jimiara nu, taa timiai: “Pai,
Uunt Papirunia pépruka penké meserai. Niisha
tuke tsanirmaua nunisan ashi shuaran anamprat-
niua nunisan utsuurmai. Tuma asa niisha nu
shuarjai nupetnak tuke emesnarai.”

9Nuya chikich suntar, menaintiua nu, taa timiai:
“Shuar Entsaya Yajasmancha tura ni nakumka-
murincha shiir awajeakuinkia tura nijiainiumsha
uwejnumsha ni naari anujtukmaitkuinkia 19 Yus
nin kajerak ti asutidttawai. Yapa pachimprach-
man dartinia dintsan ti kajerkattawai. Turamtai
asupri ti tsuer kea nujai jinium waitsartatui. Yusa

suntari tura Murik limmianum apenawar jinium
waitsartatui. 11 Ni wditsatniuri ji esaak kajintsuk
tuke mukuintia nuniskete. Entsaya yajasman
tura ni nakumkamurin shiir awajeenak ni naari
anujmamainia nuka tsawaisha kashisha ayamt-
suk waditsartatui. 12 Nu asamtai ni chichamen

umirainiak Yusna ainia nuka Kristun ti shiir ne-
marainia dsar nu tsawantai itiurchatnum pu-

juiniak katsuntratin diniawai.”

13 Nuya nayaimpinmaya chichaman antukma-
jai. Nusha turutmiai “Ju datratd: “Uunt Jesu-
san umirainia nu yamai jakarusha tura ukunam
jakarusha ti shiir pujusartatui.” Tu aartd” timiai.

‘Nunisan Yusa Wakani tawai. “Eta, ti takasaru
asar jakar yawerman ayamprartatui. Tura ti
penker turawar akinkiartatui” tawai” turutmiai.

Ju nunkanam arakma juukma

14 Nuyd yurankim puajun wainkiamjai. Tura
yuranminiam Aents Ajasua nuna eketun wainki-
amjai. Akuptai tawaspan kurijiai najanamu et-
senkrakuyi. Tura machitian éren takakuyi.

15 Tura chikich suntar Yusa Uunt Jeenia jiinki
yuranminiam eketun kakantar chicharuk timiai
“Arak juuktin tsawant jeayi. Machitrumjai tsupi-
ram juuktd.” 16 Tutai yuranminiam eketu ni ma-
chitrijiai nunka arakman tsupir juukmai.

17 Nuya chikich suntar Yusa Uunt Jee
nayaimpiniam ana nuyd jiinkimiai. Niisha ni
machitri éren takakuyi. 18 Tura chikich suntar
naman maar Yus-sUtainmaya jiinkimiai. Niisha
jinia wdinniuyi. Tura madchit ti éren takakun
kakantar chicharuk timiai “Machitrum ti érea

nujai uwa nunkd arakma nu tsupiram juukta.
Mash tsamakarai.” 19 Tutai suntar ni machitrijiai
ashi nunkanmaya uwa neren tsupir juukmai.
Tura neketainiam chumpiamai. Nu neketai Yus
ti kajerak shuaran ti asutiatta nuna nakumeawai.
20 Tura uunt péprunmaya arantach ijiurarmai.
Tura neketainmaya numpa jiinkimiai. Nu numpa
tres siantu (300) kirumitrua nui pajamar kawayu
nujijiai métek ajasmai.

15

Nayaimpinmaya suntar amuiamunam wditkiastinia
nuna pininnumiagn ukainiawai
1 Nuyd ashammain ti enentdimpramnian
nayaimpiniam wainkiamjai. Siati suntar
amuamunam Waitkiastinia nuna takusarmai. Nujai
ju nunkanam yajauch shudran ti waitkiasar Yus
kajeamun umirtatui.
2Nuyé antumianka div 20 Tura uunt péprunmaya
aranntsan ti saar jijiai pachimpramun wainkiam-
jai. Ni kdanmatkarincha Entsaya Yajasman tura
ni nakumkamurincha nupetkarma nu nui wa-
jaarmai. Tura nin arpa tuntuitiain Yus susarmai.
3 TUramtai kantamdwarmai. Yusa yaintri Mui-
saisa kantarincha tura Murikiu kantarincha kan-

tamainiak tiarmai: _ _
“Uuntd, ashi tujinchaitme. Ti penker tura ti

enentaimturmin ashi najanaitme.  Ashi
Uunt Akupin asam ashi nekasa nu turasha
pénkera nu turiniaitme. 4 Uuntd, ¢yaki
ashampramkachati.  Tura yaki ti shiir
awajtamsachat'? Aya Amek ti shiir
tunaarinchaitme. Ashi nunkanmaya shuar

ame ti shiir turamun wainkidr Aminiak
jeartamar ti shiir awajtamsartatui.”

Tu kantamawarmai.

5 Nuyd atak Yusa Uunt Jeen f{isan, Ti Shiir
Tesaamun uranniun wainkiamjai. ¢ Tura Ti Shiir
Tesaamunmaya siati suntar siati waitkiastinjai
jlinkiarmai. Niisha ti shiir pujun entsaru armai.
Netsepnumsha kurin emenmama armai. 7 Nuya
kuatru tankunmaya chikichik kuri pininkian
Susarmai. Nu pinin tuke iwiaaku Yusa kajetairijiai
piaku armai. 8 Tura Yusa kakarmari ti ashammai
Ti Shiir Tesaamunam mukuintiua nunis piakmai.

Tlramtai nu siati suntar waitkiastinian ukarar
amuiniatsain Yusa Jeen wayachminiuyi.

16

Waitkiastin pinin ukararma

I Nuya Imid Shiir Tesaamunmaya ti kakaram
chichaamun antukmajai. Nusha siati suntaran
tlarmai “Nunka werum Yusa kajetairi siati
pininnum ana nu ashi ukartarum.”

2 Tutai emka suntar we, pininnumia kukar
ukarmai. Turamtai ashi shuar Entsaya Yajasma
ndarin anujmamprar ni nakumkamurin shiir
awajiarma nuna ti najamin kuchap jiintiurarmai.

3 Nuya chikich suntar jimiara nu, we Yusa kaje-
tairin nayaantsanam ukarmai. Turamtai nayaants
jakda numpéa ainis ajasmai. Tura ashi nui pu-
juinia nu kajinkiarmai.

4 Nuyd suntar menaintiua nu, entsanam tura
pukuninmasha ukarmai. Tdramtai ashi numpa
ajasarmai. 5 Nuyd suntar entsa wainniua nuna
chichamen antukmajai. “Uuntd, amek ti penker

Yus asam jutikiame. Yaunchusha tuke puju asam
ti shiiraitme. 6 Iis, nu shuar amée shudrumincha

tura ame chichammin etserniuncha maawar ni
numpen ukatraru asarmatai Amesha nunismek

numpa darume. Maa, pachitsuk aitkianatin diniawai.”

7 Tutai naman-maa-Yus-sutainmaya chichaman
antukmajai. “Eta, Uunta. Nekas kakaram asam
ashi ti tujinchaitme, Nekas turatniua nu ti penker
turin asam nu shuar turamujai métek akiruitme,
timiai.”

8 Nuya suntar kuatrua nu, tsawai nantunam
ukarmai. Tlramtai jijiai shudran esaamujai
waitkiastin kakaram sunasmai. 9 Tura shuar ti
sukuam waitiarmia nu, nu waitkiastinian nérenniun
Yusan yajauch chicharkarmai. Tura ni tunaarin
enentaimtsuk Nin shiir awajsatniuncha penké
nakitrarmai.

10 Nuyd suntar senkua nu, Entsaya Yajasma
akupin pujutairin ukarmai. Turamtai ni nunkeen
ashi kashi ajasmai. Tura shuar ti najaimiainiak
iniaincha esamiarmai. 11 Tura nujaisha
yajauch taratniuncha iniaisacharmai. Antsu
kuchaprijiaisha tura ti najaimiainiak waitiainiak
nayaimpinmaya Yusan ti yajauch chicharkarmai.

12 Nuya suntar saisa nu, Eupratis entsanam
ukarmai.  Turamtai kuyuamai. Nujali nantu
tatainmaania akupin taarti tusa jintiamnamai.

13 Tura nuyd juna wainkiamjai. Ti Kajen
Yajasma weneyasha, Entsaya Yajasma weneyasha
tura nunisan penké Kukaria Yajasma dantar
yUsnan etserniua nuna weneyasha puachia nunin
yajauch wakan menaint jiiniarmai. 14 fwianch diniak
aents tuyjintiamun turuiniak ashi nunkanmaya

akupniun irurarmai. Ti Tujincha-Yusai ni uunt
tsawantri jeamtai mesetan najanatai tusar
weriarmai. 15 (Yamadi Kristu “Aneara pujustarum,
tawai.  Nékachmanum kasa nunisnak jeattajai.
Kanutsuk tuke iwiarnar pujak ni entsatairin
pénker wainia nu shuar ti shiir atatui. Misuchu asa
natsaarchattawai.” Tu tawai.) 16 Tura yajauch
wakan uunt akupin dinian Armajetun nunkanam
irurarmai. Israer-chichamnum nu nunka tu
anaikiamuiti.

17 Nuya suntar siatia nu, nasenam ukarmai.
TuUramtai nayaimpinmaya Yusa Uunt Jeenia ti
kakaram chicham Yus akupin pujutainmaya
chichaak “Mash uminkiai” timiai.

Tura nuyanka peemsha, chdrpisha,
ipiamtasha ajamai. Tura nunkasha ti kakaram
durkamai. Maa, aents ju nunkanam yamankamtaik
pujuarmia nuya junis uurkamuka atsuwiti.
19 Ti Uunt Péprusha menaint nakantramai. Ashi
nunkanmaya péprusha saanakiarmai. Nuisha Yus
ti kajerak Papirunia pépruncha kajinmattsuk ni
kajetairin yapa umutaia dintsan aarmai. 20 Entsa
ajapén atentrasha tura murasha menkaramai.
21 Nunisan nayaimpinmaya uunt kaya nunisan
micha kakeramai. Ti uunt ainiak Kintiarjai métek
kijin armai. Shuarsha nujai ti waitiainiayatan ayatik
Yusan yajauch chicharkarmai.

17

Tsanirmatai nuwa asutidmu

1 Nuya siati suntarnumia chikichik taruti
turutmiai  “Winitid. Tsanirmatai nuwa
ti asutiatniun iniaktustatjame. Nu nuwa

nayaantsanam uku eketui. 2 Ashi ju nunkanmaya
akupin niijiai tsanirmawaru diniawai. Ntnisan ashi
ju nunkanmaya shuar, nu nuwa tsanirmatniun
tsankateam, nijiamanch umartinia dintsar niijiai
ti yajauch turawar nampekarmai.” Nuna taku
Yusnumia kanaktinian nakumkamai. 3 Nuya
mesekranam kampuntin atsamunam jurukmiai.
Tura nui Yajasma kapaakunam nuwa eketun
wainkiamjai. Nu Yajasmanmasha ashi Yusan
yajauch chichareamu &atramuyi. Muuke siatitiat
kachuri tidsauyi. 4 Nu nuwasha tarachin yamakai
kapaakujaisha ti shiir iwiarmamar entsaruyi.
Kurijiaisha, shiirmach Kkayajaisha, ti shiir
shaukjaisha iwiarmamprauyi. Kuri pininkian
muijmiainniasha tura ashi ni tsanirmatairi
imia yajauch armia nunasha piakun ajaamak
takakauyi. 5 Nijiainiumsha ni naaria dintsan
yupichuch nekaachminia nu junis &armauyi:
UUNT PAPIRUNIA, Ashi Tsanirmauncha tura
Ashi Ju Nunkanam Mujjmiainian Turinia
Nunasha Nukurinti. ¢ Nu nuwasha Yus-shuar
Kristunun etserkar maawarma ainia nuna numpen
nampekuyi.

Nuna wainkian ti enentdimturmajai. 7 Tirunamtai
nayaimpinmaya suntar turutmiai “¢Urukamtai
imia enentaimtam? Wats, ashi nuwanun
paant ujaktatjame. Nunisan yajasma ekenak
juana nunasha paant ujaktatjame. Muukesha
sidtichukait tura kachurisha tidschak dinia. 8 Nu
yajasma wainkiam nuka yaunchu pujuwiti tura
yamaikia jui pujachiat amuamunam tuke jatsuk
nankatkachu waanmaya jiinkittiawai. Shuar nuna
wainkiar ni naari tuke iwiaaku pujutai papinium

yamankamtaiknumia anujtukchamua nuka nu
yajasman ashamkartatui. Nu yajasma yaunchu
puju yamaikia atsayat atak wantinkiattawari’
turutmiai.

9 ‘Nekas neka ainia nu juna enentdimturarti:
Siati muukenka siati ndintian nakumui. Nu
nuwa nui eketui. 10 Ntnisan ni siati muuke siati
akupniun nakumui. Kame senku akupniuka
nankaamasaru ainiawai. Chikichik tuke akup-
niuiti tura chikichka tuke taatsui. Nii taasha nukap
tsawant akupkashtatui. 11 Nuya ashi ukunmanka
yaunchu amia nu yajasma wantiniak nujai uchu
akupin ajastatui. Tumaitiat chikich siati akupniujai
iruram meétek enentaimpramniaiti. Tura nu ya-
jasma yamaikia atsayat wantiniak akupak umik
tuke emesnartinnium wétatui’ turutmiai.

12 “Tias kachuri wdinkidm nuka tias akupin
tuke akupeenatsna nuiti. Niisha nu yajasmajai
métek penké ishichik tsawant akupin ajasartatui.
13 Ju tias akupniusha métekrak enentdimiainiak ni
kakarmarin yajasman susartatui nujaisha akup-
kat tusar. 14 Murikjaisha mesetan najanawarta-
tui. Turasha Murik nupetkartatui. Niisha uun-
tjai nankaamas Uunt asa tura nunisan akupniujai
nankaamas Akupin asa nupetmaktatui. Tura Ni-
ijiai irutraa nu, Yus Winia ati tusa achikma asar
tura Nin tuke umirin asar Niijiai nupetmakarta-
tui’

15 Suntar tuke chichartak turutmiai
‘Tsanirmatai nuwa  nayaantsanam  uku
eketu wainkiachumek. = Nu nayaantsaka ashi
nunkanmaya shudran nakumeawai. 16 Tura tias
kachuka yajasmanum wainkiam nu, tsanirmatai

nuwan nakitrar ajapawar misu ikiukiartatui.
Ni ayashincha yuawartatui tura d&esawartatui.
17 Nu akupniu enentdin Yuska ni wakeramurin
apujsaiti. Nii timia nu umintsain akupniusha
métekrak enentdimprar ni kakarmarin takamtsuk
yajasman suUsatniun enentdimtikramai. 18 Nuwa
wainkiam nuka ashi nunkanmaya akupniun
akupeana nu pépruiti.”

18

Papirtinia emesramuiti

1 Nuyd nayaimpinmaya suntar tdarun
wainkiamjai. Ti kakaram akupin asa nunkancha
tsdapin awajsamai. 2 Tura ti kakantar chichaak
timiai “Pai, Uunt Papirunia penké meserai.
Tura yamaikia iwianch matsamtaisha ashi
yajauch wakani pujutairisha ajasai. Muijmiai
nanamtincha tura ashi yajauch nanamtin
ainia nusha nui pasunmainiawai. 3 Nu
péprunmaya shuar tuke tsanirmaua nunisan ashi
nunkanmaya shuaran anampratniua nunisan ni
ti yajauch turamujai utsuurmai. Nunisan ashi
ju nunkanmaya akupin Yusan iniaisar niijiai
tsanirmawarua dinis diniawai. Tura shuarsha ni
yajauch wararmajai ti kuitrintin ajasaruiti.” Tu
timiai.

4Nuya nayaimpinmaya ti kakantar chichaman
antukmajai. “Wii shuaraitrumna nuka nu
peprunmaya jlinkitiarum. Turachkurmeka ni
tunaari jumamkirum ni  waditsatniurincha
pachiinkiattarme. 5 Ni tunaarisha ti piak
nayaimpiniam jeastatuk ajasai. Tuma asamtai
Yus ni tunaarin kajinmatkichuiti. 6 Ni

tunda turamujal métek akikiam ataksha nuna
nankaamas métek patattsata. Ni yajauch turamu
nijiamchin ashi dararma nuinisan nuna nankaamas
ti wditsatin nijiamanch pachimpruram susata.
7 Waantu enentdimtumak yajauchin wararsama
nujai métek ti waitkiasta yamaikia.  Tundan
ti turiniaitiat ni enentdinkia enentaimias
“Uunt Akupniuitjai. Wajechu asan penké
waditsashtiniaitjai” tu enentdimtumawai. & Tuma
asamtai ti warik chikichik tsawantai ni waitsatniuri
tarittiawai. Jakatniusha ti waitsatniusha tura
Yus ashi Tujincha nu kajerkamu asa nujai
asutniattawai.” Tu timiai.

9  Ashi nunkanmaya akupin niijiai
tsanirmawaru ainia nu ashi yajauchin niijiai
wararsaru asar nu pepru esaak mukuint ajakui
eararmai. 10 Ti esaak waitiakui nui pachiinkiar
waitsatniun ashamainiak arant wajasar tiartatui
“Maa, Papirunia ti uunt pépruitiat nekas
Waitnenmai ajawai. Imid wadrik ni waitsatniuri
tarini.”

11 Nulnisan ashi nunkanam surin ainia nusha
nu péprun ti kuntuts enentaimturar earartatui.
Ni surutain itiamun gyaki sumarkat? 12 Kame
juna itiaru dainiawai: kurincha, kuitniasha, kaya
shiirmachincha, ti shiir shduknasha, ti pénker
tarachniasha, akupin entsatai shiirmachin
yamakaincha kapaaniuncha, sétancha, itiaru
ainiawai. Nunisan ashi kunkuin numincha,
ti shiir awara najanamuncha, ti shiiram
numincha, yanku jiruncha, penké jiruncha,
mdarmur kayancha itiaru diniawai. 13 Nunisan

ishpinnasha, nushda kunkuinniasha, mira
kunkuinniasha, umutaincha, asuitincha, trikiu
nerencha, tura trikiu ti pénker nekenmancha
itiaru diniawai. Nunisan dintstai tankuncha,
murikniasha, kawaincha ni karurjjiai, tura nu
arantka shudrnasha suruktinian itiaru diniawai.

14 Tura nu péprun tiarmai “Numi neren ti
wakeruk simauya nu yamaikia nui atsawai. Ashi
ni kuitrisha tura ashi ni pénkerisha tuke penké
amuukayi.” Tu tiarmai.

15 Ashi nuna surin armia nu, nuna surukar
kuitrintin ajasaru asar, ti waitsamun ashamkar
arant wajasar earartatui. 16 Turawar tiartatui
“Maa, uunt pépruitiat ti waitnenmai ajakai.
Nuwa ti penker iwiarmampra ainis nuya shuar
akuptai tarachin yamakaijiai kapaaku entsarmai.
Kurijiaisha kaya ti shiirmachijiaisha tura ti penker
shdukjaisha ti shiir iwiarmampraruyi. 17 Ti warik
ashiju kuit amukaiti.” Tu tiarmai.

Ashi uunt kanu kapitiantrisha,  ashi
nayaantsanam Kkatiinia nusha, ashi kanu
widnniusha, tura ashi kanu nérennurisha arantak
wajasarmai. 18 Tura pepru esaak mukuint
ajan wainkiar ti kakantar uutainiak tiarmai
“Timid shiir pepru atsuwiti.” 19 Tiar ti kuntuts
pujuiniak awatmamar kakantar uutainiak tiarmai
“Maa, ti uunt pépruitiat ti waditnenmai ajakai.
Ashi uunt kanu nérentin nayaantsanam niijiai
takasar kuitrintin ajasarmai. Tura ti warik mash
emesnarai.” Tu tiarmai.

20 Antsu nayaimpiniam pujarumna nu, ashi Yus
akatramutirmesha, ashi Yusna etserniutirmesha,
tura ashi Yus-shuar arumna nu ni waitsamujai

warastarum. Nu waitsamujai atumin yajauch awa-
jtamsamarmena nuna yapajtiurmakurme.

21 Nuyda ti kakaram nayaimpinmaya suntar
ti uunt neketai kayan juki nayaantsanam ajun
timiai “Jdnisan uunt pepru Papirunia emesnar
atakka wainniakchatin tuke menkakattawai.
22 Tura atakka jantsemma pinkiuisha tampursha
shakapsha antunkashtatui. Nu arantcha nuinkia

shuar penké takakmaschartatui. Turamtai
nekeamusha antunkashtatui. Ashi mitia atatui.
23 Shiripkincha ekeemakchartatui. Nuatma

nampersha antunkashtatui. Nuikkia ni shuari
surin arma nu ashi nunkanam nankaamantu
armai. Tura ashi nunkanmaya shuaran
waweatniua dintsan niiya nunis ajasarat tusa
anankawarmai. Turasha nunisan ti kakarmaitiat
jumash tdrunayi.” Tu timiai.

24 Kame ni akupkamujai pénker shuar ti
mantamnawaru asamtai nu péprunam ashi
yaunchu Yusna etserniu numpesha, ashi Yus-
shuara numpesha tura pénker shuar ashi
nunkanam maamu ainia nuna numpesha nui
paant wainkiamniaiti.

19

1 Nuya nayaimpinmaya ti untsuri aents kakan-
tar untsumainian antukmajai.

“Ju ti shiir enentaimtumainti. Yuska uwempratni-
uncha, nekas shiir atinniasha, nankaamaku
atinniasha, tura ashi kakarmancha nekas
nérenniuiti. 2 Niisha aya nekas pénker
tUratniua nuna turin asa ti nukap tsanir-
maun ashi shuaran tsanirijiai utsuun ti



APUKARIPSIS 19:3 xlii APUKARIPSIS 19:9

asutidyi. Nin ti waitkias ashi ni shuari
maawarman yapajmidtkaiti” tiarmai.

3 Ataksha kakantar untsumainiak tiarmai:

“Ti shiiraiti. Nii waitsatin ji esaak tuke kajintsuk
mukuint ajawai.” Tu tiarmai.

4 Tuiniakui paintikuatru uunta nu tura kua-
tru tankusha nunka piniakumawar akupin pu-
jutainium Yus pujana nuna shiir awajsarmai.

Turawar “Imia nekasaiti. Ti shiir turiniaitme” tiar-
mai. 5 Akupin pujutainmaya chicham jiinkimiai.

“Yusna_takarniutirmesha tura ni umirniutirme-
sha, uUuntaitkiurmesha uchitkiurmesha kapi-

tidnitkiurmesha péejchachitkiurmesha, ii Yusri
tuke shiir awajsatarum.” Tu timiai.

Murik nuatnaikiatin namperi
6 Nuya ti untsuri aents chichainiak kanusa uun-
tri nujankrak téter ajd nunisan antukmajai. Ti
kakaram ipiamta nunis amai.
“Ti shiiraiti, tiarmai. Ii Uuntri Yus ashi tujincha
asa ashi akupkatniun nankaamayi. 7Tuma

asamtai shiir enentaimsartai. Murikiu
anajmarmari shiir iwiarnarmatai ni

nuatnaikiatin tsawantri jeayi. Tuma

asamtai ti shur warasar nincha shiir
awajsatai. 8 Murikiu anajmarmarinkia

iwiarnarti tusa ti shiir pushi sunasmai.
Nusha yamaram madatrachu asa ti pujuiti.”
Tu tiarmai.
Nu pushi Yus-shuar pénker turamun nakumeawai.
9 Nuyd nayaimpinmaya suntar turutmiai “Ju
datrarta: “Murik nuatma ndmpernam ipiaamu ainia
nuka ti shiir warasarti.” Tu aartd, turutmiai. Juka
Yus timia asa imia nekasaiti.”

10 Takui nu suntaran shiir awajsataj tusan
tikishmatramjai. Tlramtai turutmiai “Penke
dinkiaip. Wisha Yusa ydintrintjai dmijiai métek
tura yatsumjai métek Kristu nekas chichamen
tuke umirin ainia nu. Yusak shiir awajsatniuiti.”
Tu turutmiai.

Kame Krlstu imia nekas timia nuna ashl Yusnan
etserainia nu shuar paant awajkartin diniawai.

Kaway ptijunam eketna nu

11 Nuyd nayaimp uranniun wainkiamjai. Nui
kaway puju wantinkiamai. @ Nu kawaynium
ekeema nuna naari Ti Penker Umin tutaiyi.
Nunisan Ti Nekas Turin tutaiyi. Ti penker Akupin
asa aya nekas pénker turak mesetan najanaiti.
12-13 Ni jiisha jijiai métek keedrmai. Muuknumsha
akuptai tawaspan untsuri etsenkrakuyi. Nui ni
naari Yus Chicham darmauyi. Turasha tana nuna
Ninki takamtsuk nekaamai. Numpajai enkerman
entsaruyi. 14 Ti untsuri nayaimpinmaya suntar
mesetnum weena aintsar kawainium ekemkar
ti shiir pUjun entsaru Nin nemariarmai. 15 Nu
suntara Uuntri weneeya, ashi nunkanmaya
yajauch shuaran madatin, punid mai ere
tsakatskatin jiinmiai. Tura jirujai asutidtniua
dintsan ti kakaram akupkattawai. Turak Ashi
Tujincha Yusa kajetairi ti kakarma nujai shudran
asutiattawai. Uwa nekenkar ijiuratniua aitkiasan
waitkiasartatui. 16 Ni pushirincha makuincha ni
naari darmauyi: Ashi Akupniun Akupin tura Ashi
Uunta Uuntri.

17 Nuya tsawdi-nantunam suntaran eketun
wainkiamjai. Nusha nayaimpiniam nanamtin
nanamainian kakantar untsuak timiai “Yusa

uunt namperin yurumaditiarum. 18 Akupniu
namankésha yuitiarum. Suntara Kkapitantri
namankésha, kakaram suntara namankésha,
kaway namankésha tura eketainia nuna
namankésha, kame ashi shuara namankésha
nankaamantu ainia nunasha tura penké shuar
ainia nunasha yuitiarum.” Tu untsukmai.

19 Tura nuya Entsaya Yajasmancha tura
ju nunkanam akupin ainia nunasha ashi ni
suntarijiai wainkiamjai. Niisha kawainium
eketka nujali tura nuna suntarijiai mesetan
najanatai tusar iruntrarmai. 20 Tura nu
mesetnum Yajasmasha tura Kukaria Yajasmasha,
penké Aantar yusnan etserniua nu, mai
achinkiarmai. = Nuikkia Entsaya Yajasma ni
kakarmarin suam nu Kukaria Yajasmaka aents
tujintiamun ti turak shudran anankawarmai.
Turamtai nu shuar Entsaya Yajasma ndarin
apujmamsar ni nakumkamurin shiir awajsarmai.
Tuma asamtai Entsaya Yajasmancha tura
Kukaria Yajasmancha iwiakuk asuprijiai ti kea
nu ji-antumiannum apedwarmai. 21 Chikichka
kawainium eketkanumia punia tsakatskatin
weneya jiinmia nujai mantamnawarmai.
Taramtai nanamtin ni ayashin yuawar
ejemakarmai.

20

Kristu mir uwi ju nunkanam akupkattawai

1 Nuya nayaimpinmaya suntar tdarun
wainkiamjai. Nusha ndnkatkachu waa yawirin
tura jinkiatai jirun kampurman takakuyi. 2 Nu

suntarsha Ti Kajen Yajasman jiru kampurmajai
jinkiamai.  Nu Yajasma iwianchi kapitiantri
Satanas tutainti. Yaunchuya-napiti niisha.
Tura nu iwianchin jinkid mir uwi pujusat
tusa 3 ndnkatkachu waanam epenmiai. Tura
waiti uraichminian anujtukmai. Mir uwi
nankaamatsain ashi nunkanmaya shuaran
anankawarain tusa tdUramai. Antsu mir uwi
nankaamasmatai ishichik tsawant ankant
akupnaktiniaiti.

45 Nuyd akupin pujutainium pujuinian
wainkiamjai. = Tura shuara tdramurin {lirsarat
tusa kakaram sunasarmai. Tura nunisan muuke
tsupirka maamu wakanincha wainkiamjai.
Nusha Yusa chichamen etserainiak tura
Kristu chichamencha etserin d&sar maamu
armai. Niisha Entsaya Yajasmancha ni
nakumkamurincha tikishmatracharu armai.
Nunisan naarincha nijiainiumsha tura
uwejnumsha anujmampracharu armai. Nushuar
ataksha nantakiar emka nantaktin tsawantnum
pachiinkiarmai. Tdmainiak Kristujai métek mir uwi
akupeamun wainkiamjai. Antsu chikich jakaruka
mir uwi nankaamatsain nantakcharmai. 6 Antsu
emka nantaktin tsawantnum pachiinkiarua nu
shuar;, ti penker aimak, ti shiir warasmin diniawai.
Nu shuarka jimiard jakatniunam pachiintsuk
Yusna tuke takarin tura nunisan Kristunu tuke
takarin Aartatui. Tura Kristujai métek mir uwi
akupkartatui.

7Tura mir uwi nankaamasmatai uunt iwianch
urani akupnaktatui. 8 Turam ashi nunkanmaya
shuaran anankawartaj tusa jiinkittiawai.  Kuk

nunkanmasha tura Makuk nunkanmasha ashi
pujuinia nuna anankawartatui. Tura mesetan
najanataj tusa ni suntarin nekapmarchamnia
ti untsuri irurtatui. 9 Tura ashi nunkan enetak

Yus-shuar matsamtaincha tura Yus ti aneamu
pépruncha mash énkekarmai. TlOramtai Yus

nayaimpinmaya jinia akuptuk mash aesawarmai.
10 Tura iwianchi kapitidntri, nin anankawarmia
nu, asuprijiai ked ji-antumiannum apenamai. Nu
yaunchusha Entsaya Yajasmasha tura Kukaria
Yajasmasha, penké antar yusnan etserniua nu,
nui apendwarmai. Nuisha tsawaisha Kkashisha
iniannatsuk ti waitsartatui.

Ashi amuamunam stimamtikiatin tsawant
11 Nuya akupin pujutain Uduntan tura ti

pUjun wainkiamjai. Tura nui pujancha
wainkiamjai. Niisha ti kakaram asamtai

nunkasha nayaimpisha aya menkarar tuke
atsllarmai. 12-13 Tura tdrunatsain nayaantsanam
jakarua nusha jiinkiarmai. NUnisan iwiarsamunam
jaka pujuinia nusha jiinkiarmai. Tura jdkaruncha,
nankaamantu arma nunasha tura penké shuar
arma nunasha, ashi wainkiamjai. Tura Yusai
naka wajaarmai. Nuya ashi shuar tiramu aakma
papi urantrarmai. Tura nu papinium aarma
nujai métek ashi ni turamuri paant nékaneakui
Sumamtiknawarmai.  Tura chikich papisha tuke
iwiaaku pujustin papi urankamai. 14 Nuya jakatin
amuukati tusa ji-antumiannum apendmai. Nu
jl-antumiannum wétin jimiard jakatin tutainti.
15 Tura ashi shuar ni naari tuke iwiaaku pujustin
papinium atsuarma nusha nui apendwarmai.

21

Nayaim yamaram tura yama nunka

1 Nuya nayaimpisha tura nunkasha
menkaramtai nayaim yamarman tura yama
nunkancha wainkiamjai. Tura nayaantsasha
atsumai. 2 Wi, Juan, ti shiir péprun, Yusnumia
yamaram Jerusarénkan nayaimpinmaya taarun,
wainkiamjai. Anajmarma ni dishrin inkiuntaj
tusa ti shiir iwiarmampra dintsan ti penker
iwiaramuyi. 3 Nayaimpinmaya ti kakantar
chichaamun antukmajai. “Iisia, Yus yamaikia
aentsjai pujawai. Tuke niijiai pujakui ashi ni
shuari artatui. Tura niijiai tuke pujak nekas tuke ni
Yusri atatui. 4 Yus ni neajkin ujuyjturartatui. Tura
nuik amia nuka ashi amuukarmatai jakatniusha,
Uuttincha, waitsatniusha, tura najaimiatniusha
atsuttawai.”

5 Tura akupin pujutainium ekema nu “Iistd, Wi
ashi penké yamarman ndjanjai” timiai. Nuya nu
arantcha turutmiai “Juka imia nekas asamtai

aartd. Nekas enentdimtustiniaiti,” 6 Ataksha
turutmiai “Yamaikia mash uminkiayi. Wiitjai.

Yamankamtaiknumia amuanmasha tuke pujuwitjai.
Wisha A rétranmaya Y rétranam ashi retra dintsaitjai.
Ashi kitiama nunaka tuke iwiaaku pujutai entsan
penké Kkuitchajai dartatjai. 7 Nupetmakunka
ashi yamarma juna mash susattajai. Wisha
ni Yusri atatjai. Nunisan niisha winia uchir
atatui. 8 Antsu sdpijkia, Yisan enentdimtichusha,
yajauchin mdatrasha, mankartincha, tsanirmatan
pujurniusha, = wawekratniusha,  antar-yusan
tikishmatniusha, tura ashi waitrincha asuprijiai

kea ji-antumiannum apenawartatui. Nuka jimiara
jakatin tutainti.”

Yamaram Jerusarén

9 Nuya siati suntar pinin amuiamunam
waitkiastinjai piakun takakua nuya -chikichik
taruti tirutmiai “Winitid. Murikiu anajmarmarin
iniaktustatjame.” 10 Taku mesekranam naint
yaki juruki Yusnumia ti shiir Jerusarén pepru
nayaimpinmaya tdarun iniaktursamai. 11 Nu
péprusha Yusa wincharijiai tsdapniniuyi.  Nu
tsdapnincha kaya ti shiirmachia nunis jaspi kaya
nuni saar asa ti tsdapniniuyi. 12 Pepru yantamesha
ti yaki pénkramuyi tura waitiri tuse amai. Tura nu
Wwaitinium suntar wajatiarmai. Nu waitinmasha
Israer-shuara uuntri tuse armia nuna naari
darmauyi. 13 Nantu tdtainmaanj menaintiu waiti

amai. Nantu akatainmaanisha menaintiu
waiti amai. Nunkaanisha menaintiu waiti
amai. Arakaanisha menaintiu waiti amai.

14 Ti uunt kaya tuse apujsamu armai. Tura nui
ekenir pénkramuyi. Nu tuse kayanam Murikiu
akatramuri tuse armia nuna naari darmauyi.

15 Suntar wijiai chichaua nu, nekapmatain
kurin takakuyi. Nujai pépruncha, waitirincha,
tura pénkramurincha nekapmartiniuyi. 16 Pepru
esantisha wankantisha yakirisha mash métekrak
armai. Suntarsha péprun nekapmataijiai
nekapmaram esantisha wankantisha tura nunisan
jeamkamu yakirisha jimiara mir jimiara siantu
(2.200) kirumitru amai. 17 Nuyd pénkrincha
nekapmarmai.  Suntar aents nekapmataijiai
nekapmaram sesentikuatru (64) mitru amai.

18 Nu pénkramusha jaspi kayajai najanamuyi.
Péprusha aya Kkurikiyi. Nu kuri ti penker sdarauyi.
19 Pen apujtukma kayasha ti shiir kaya ainia
nujai najanamu asa ti shiir iwiaramuyi. Emka
nu jaspi kayauyi. Jimiara nusha sapiru kayauyi.
Menaintiua nusha akata kayauy1 Kuatrua nusha
ismirartauyi. 20 Senkua nusha unise kdyauyi. Saisa
nusha kurnarinia kayauyi. Siatia nusha krisuritiu
kayauyi. Uchua nusha periru kdyauyi. Nuiwia
nusha tupasiu kayauyi. Tiasa nusha krisuprasa
Kédyauyi. Auntsea nusha jasentu Kéayauyi. Tusea
nusha amatista kdyauyi. Ti kayalm apujsamu
asamtai ti shiirmachiiyi. 21 Pepru waditiri tuse ainia
nu, ti shiir nayaantsanmaya shaukjai chikichik
najanamu armai. Pepru jintisha aya kurikiiyi. Nu
kuri ti penker sdarauyi.

22 Yusa Uunt Jeencha wainkiachmajai. Antsu
nu peprunam Uunt Yus ashi tujincha nu tura
nunisan Muriksha nu péprun pimiutkui takamtsuk
Niiniuyi. 23 Nu péprunmasha tsawai-nantusha kashi-
nantusha atsumchamai. Antsu Yusa winchari
tsdapin awajmiai.  Nunisan Muriksha tsdapin
awajmiai. 24 Nu tsdapnijiaisha ashi nunkanmaya
shuar wekasartatui. Tura ashi nunkanam akupin
ainia nusha nui yujainiak ni pénkerijiai nuna shiir
awajtuiniawai. 25 Tura kashi atsd asamtai tuke
tsawaiti. Tuma asamtai waitiri tuke epenchamu
artatui. 26 Tura ashi nunkanam pénker ana
nuna nui itiaartatui. 27 Tura yajauchikia penké
wayashatatui. Muijmiainian tdrincha tura
anankartincha penké wayachartatui. Antsu
ayatik shuar tuke iwiaaku pujutai papinium naari

aarma ainia nuke wayawartatui. Nu papincha
Murik takakui.

22

1 Nuyd suntar tuke iwiaaku pujutai entsan ti
sdaran iniaktursamai. Nusha uunt akupin puju-
tainmaya ti saawi jiinmiai. Nu pujutaisha Yusna
tura Muriknauyi. 2 Pepru jintincha tura entsa
mai paen tuke iwiaaku pujutai numi wajamai.
Nusha ashi tuse nantutin neremai. Ni nukesha
ashi nunkanmaya shuar tsudmatainti. 3-4 Ashi ya-
jauchia nuka atsuttawai. Uunt akupin pujutai,
Yusnasha Murikniasha, nuin aa asamtai ni shuari
ti paant wainiainiak tikishmatrartatui. Tura
nijiaincha ni naari anujmamkartatui. > Tura
kashisha atsuttawai. Nui pujuinia nuka shirip-

kincha etsancha atsumchartatui. Uunt Yusak
tuke tsdapin awajtiatui. Tura ni shuari tuke

iniannatsuk akupkartatui.

Jesukristu tdtintri penké nuntumsai

6 Nuyd suntar turutmiai “Ju chicham ti nekas
asa nekas enentdimtusminiaiti. Uunt Yus yaunchu
niiniun etserniun ni chichamen enentaimtikramia
nunisan yamaikia ni suntarin akuptuk warik
tUrunatta nuna ashi ni shuarin ujakuiti.”

7“Ti warik winittiajai” tawai Murikkia.

Shuar ju papinium Yusa Chichame d&arman
umirna nuka shiir warasminiaiti.

8 Wi, Juan, juna mash fisan mash antukmajai.
Tura mash {isan antukan nayaimpinmaya suntar
iniaktursama nuna shiir awajsataj tusan tikish-
matramjai. 9 TlUram turutmiai “Penke dinkiaip.

Wisha Yusa ydintrintjai dmijiai métek tura yat-
sumijiai métek. Yusnan etserin asar tura ju pap-
inium darma nuna umirainiak Yusa yaintrj diniawai
niisha. Yusak shiir awajsatniuiti.”

10 Nuyd ataksha turutmiai “Ju papinium aarma
Yusna asamtai dukam ikiusaip. Ashi tdrunatin
tsawant ishichik ajatesai. 11 Nu jeatsainkia ya-
jauch shuarka tuke yajauch taruki weti. Nunisan
muijmiainian turaka tuke taruki weti. Antsu
pénkeran turaka pénkeran turuki weti. Nunisan es-
etar enentdimniusha tuke esetar Yusjai wekasati.”

12 Muriksha tawai “Eta, ti warik winittiajai.
Turan ti shiirmachin ashi pénker tdramujai métek
SUsatniua nuna takukin winittiajai. 13 Wiitjai.
Yamankamtaiknumia amuanmasha tuke pujuwitjai.
Wisha A rétranmaya Y rétranam ashi retra
dintsaitjai.” Tu tawai.

14 Ni pushiri pénker nijiamatniua nunisan
pénker turinia nu shuar shiir warasminiaiti.
Nu shuar nu pepru waitirincha wayamniaiti.
Tarar tuke iwiaaku pujutai numinmaya
yuamniaiti. 15 Tura antsu Yusan enentdimtachuka,
wawekratniuka, tsanirmatan pujurainia nuka,
mankartinkia, dntar-yus tikishmatniuka, tura ashi
shuar waitian wararainiak tuke tdrin ainia nuka
aa matsatainiak penké wayachmin ainiawai.

16 “Wi, Jesus, ashi Yus-shuaran ujakarat tusan
winia suntarun akupkajai. Wikia Tawit Weeaitjai.
Turasha Tawitia Uuntrintjai. Wikia ti tsdapin yaa,
yankuamia aintsanketjai.” Tu tawai.

17 Yusa Shiir Wakanisha tura Murik anajmar-
masha “Winitiarum” tuiniawai.

Tura juna &ntana nusha “Winitiarum” titi.

Tura ashi kitiama nuka winiti. Wakerakka tuke
iwiaaku pujutai entsan penké kuitchajai umarti.

18 Ashi shuar ju papinium Yus-Chicham aarma
nuna antukarun juna ujaajai: Shuar jui darman
chikichan pataakka Yus nin ti wditsatin jui aarma
nuna patattsattawai. 19 Nunisan shuar jui aarman
emeneakuinkia Yus ni naarin iwiaaku pujutai
papiniumia japirattawai. Tura ti shiir péprunam
wayatniun suritkiattawai. Nu péprusha tura nu
papisha jui paant ujakma ainiawai.

20 Ju papi dantratniun ujakua nu tawai “Eta, ti
wari winittiajai.”

Pai, nunisan ati. Wari winitia, Uunt Jesusa.
21 Ti Uuntri Jesukristu atumniasha shiir yain-

makarti.
Nuke ati.

